Дәрес планы.

Тема: Р.Фәйзуллинның “Минем әти” шигыренә анализ.

Максат: 1. Укучыларда дәрес вакытында әсәргә анализ ясау 

                  күнекмәләре үстерү, булдыру, әсәрне өйрәнү.

               2. Дәрес чорында укучыларда логик фикерләү күнекмәләре 

                    булдыру.

               3. Әти-әнигә мәхәббәт хисләре уяту, шул хисләрне 

                    тирәнәйтү, бигрәк тә әти кешегә.

Җиһазлау: Р.Фәйзуллин портреты, мультимедия, әтиләр турында җырлар.

Алым: диалогик алым. Фикер йөртү ситуациясе белән шәхескә якын килү.

  Ә хәзер билге кую критерийлары белән танышыгыз: 

1) актив катнашуыгыз өчен – 1 балл

2) сорауларга җавап биргәнегез өчен – 1 балл
3) үзлектән фикер йөртүегез өчен – 1балл

4) үз фикерегезне бәйләнешле, эзлекле итеп сөйләргә 
    тырышканыгыз өчен – 4 балл

5) катлаулы сорауларга җавап биргәнегез өчен – 3 балл

Дәрес барышы.

I. 1.  Исәнмесез, балалар! Бүген сезнең белән “Минем әти” 
        шигыренә анализ ясарбыз.
   2. Ул шигырьне Р.Фәйзуллин язган (портреты күрсәтелә). Ул 
        Балык-Бистәсе районыннан. Хәзерге вакытта “Казан утлары”  

        журналында  баш мөхәррир булып эшли.

Әтине рәнҗетсәң, 

Җәзасын дөньялыкта күрерсең.

(Борынгылар гыйбарәсеннән)

3. Балалар, бу шигырьне бер кат эчтән укып чыгыйк. Аның  

     аңлатмалы сүзлектә 3 мәгънәсе бар.
 А) шигырьдә нинди сүзләр аңлашылмый

 Б) монда философ сүзе аңлашылмаска мөмкин.(мультимедиадан 
      күрсәтелә)

1. философ – философия белгече, дөньяга караш мәсьәләләрен 
     тикшерү белән шөгыльләнә.

2. абстракт фикерләүгә, уйлануларга һәвәс кеше турында (И.Гази 
    җөмләләрендә)

3. Тормышка аек акыл белән карап, аның җитешсезлекләрен, 
    кыенлыкларын һәм башкаларын аңлап тыныч кичерүче кеше 
    турында.

II. 1. Ягез әле, балалар, шигырьне тагын бер кат тыңлыйбыз. 
     (укытучы укый)

2. Бу шигырьне укыгач, сездә нинди дә булса тойгылар уянгандыр 
    инде?

3. Сездә нинди хисләр уянды? 2-3 җөмлә белән әйтеп бирегез әле.

    Әти кешене яратырга кирәклекне белдек. ( Ярый рәхмәт)
III. Хәзер, балалар, шигырьне өлешләргә бүләбез.

1. Беренче өлешне укыгыз әле.

А) Шул өлешнең төп фикере нидә?

Б) Әти – киләчәк буын турында уйлаган, нәсел калдыру турында 
    уйлаган. Минем кирәкне белеп әнине табып өйләнгән.

В) (Әти киләчәккә карап яшәүче, киләчәкне кайгыртучы).

2. Рәхмәт, балалар, дөрес әйттегез. Икенче өлешне укыйбыз.
А) Икенче өлешнең төп фикере нидә?

Б) Бала тугач, балага күңел җылысы һәм физик җылылык та 
    кирәк, шуңа әти кирәкле һөнәрне үзләштергән.

В) (Әтинең җаваплылык тоюы)

Г) Дөрес, балалар,бик әйбәт. Өченче өлешне укыйбыз.

Д) Әтинең җаваплылыгы бу өлештә ничек бирелгән?

Е) Әти миңа татар моңы сеңсен өчен, мин рәхәтләнеп тирбәнеп 
    йокласын өчен, бишекнең җырлап торганын ясарга өйрәнгән,  

    ясаган.

Җ) Т. Миңнуллинның “Әлдермештән Әлмәндәр”әсәрендә дә   

     Әлмәндәр беренче балалары тугач, Йөзембикәгә бик матур 
     бишек ясап бирә. Ә Әлмәндәр ул чакта балта тотып караган 
     кеше булмый. Шулай да җаваплылык хисе тоеп бишек ясый.

З) Ул ата бурычы була, җаваплылык тою була.

IV. Балалар, 4 нче өлешне укып чыгыгыз әле.

  А) Ә бу өлешнең төп фикере нәрсәдә?

  Б) Әти матурлыкны да таный белә, миңа да шуларны күрсәтеп, 
      мине табигатьне, тирә-юнь мөхитлекне яратырга өйрәткән.

В) (Әти матурлыкны күрә белүче)

V. А) Бик әйбәт, балалар! Бишенче өлешне укыгыз әле.

     Б) бу өлешнең төп фикере нәрсәдә?

     В) ул үз улы турында гына уйламый, киләчәк буын турында 
          да кайгырта. Киләчәк буын язмышы турында уйлый, 
         улының тәртипле булып үсүен тели. Улы үсеп җиткәч, 
         җәмгыятьтә үз урынын тапсын иде дип кайгыра.

     Г) (Әти кайгыртучан. Киләчәк буынның язмышы турында 
          уйлый).

     Д) Дөрес, балалар, дөрес уйлыйсыз.

VI. 1. Алтынчы өлешне укыгыз әле.

      А) алтынчы өлешнең төп фикере нидә?

      Б) Әти сугышта булган. Яралары да булса кирәк, ләкин ул 
           аны улыннан яшерә, мактанмый.
      В) Балалар, табыгыз әле, әтисенең тыйнаклыгын, 
           мактанмавын нинди сүзләр аша күрсәткән? (укып   

           күрсәтегез).

      Г) Ә сугышта алган җөен хәтта миңа күрсәтмәскә өйрәнгән 
          минем әти!

      Д)(Әтинең тыйнаклыгы)

      Е) Дөрес, бик дөрес балалар, бик әйбәт.

2. Автор әтинең нинди сыйфатларына басым ясап үтте әле?

3. Әти – киләчәккә карап яшәүче, әти җаваплылык тоючы, әти – 
    матурлыкны күрә белүче, әти – кайгыртучан, әти – тыйнак. 
    (мультимедиадан экранда күрсәтелә) 

4. Бу өлешләр кайсы яклары белән ошашлар?

   А) барысында чагыштыру алымы бар

   Б) бергә җыйнап исем бирәбез

   В) әйтәләр: 

5. Ни өчен өстен?

   А) чөнки ул минем әти, шуның өчен өстен.

VII. Соңгы өлешне  укыйбыз. Соңгы өлешнең төп фикере нидә?

   А) Әти – гап-гади кеше. Ул бу өлештә берни белән дә, беркем 
       белән дә чагыштырылмаган. (Ләкин – ул әти)

   Б) Бу өлешкә нинди исем куябыз?

   - Әти – гап-гади кеше.

   - Минем әти.

VIII. Бу шигырь язылу сездә нинди хисләр уятты?

А)гаҗәпләнү, (иптәшләрегезне гаҗәпләндерерлек сезнең  

    әтиләрегез, нинди һәнәрләрне саный?), горурлык хисләре

Б)ни  өчен гаҗәпләндегез? Кара әле минем әти никадәр һөнәр 
    белә икән? Ул бер кем белән дә чагыштыргысыз.

В) ни өчен горурландыгыз?

Г)мин әтине яратам,чөнки ул да мине ярата.

Д) бик әйбәт.

IX. 1. Сез, балалар, шигырьгә анализ ясадыгыз. 2.Анализ  

          нәтиҗәсендә әти кешенең улын ничек яратуын белдегез.

3. Улының әтисенә булган хисе турында сөйләдегез.
4. Шулай булгач, балалар, бүген без иң кадерле хисләр турында сөйләштек. Әтигә булган хис – иң кадерле хис икән ул. Әти кеше - әни кеше кебек үк бөек, якын. Әгәр әтине рәнҗетсәң, дөньялыкта күрерсең.

X. Шулай итеп, балалар, анализ нинди өлешләрдән торды инде?

1. Башта 7 өлешкә бүлдек.

2. Өлешләрнең төп фикерен әйттек.

3. Өлешләргә исем куйдык.

4. Гомумиләштердек.

5. Гомумиләштерү – мәгънәсен белергә ярдәм итте

Бик әйбәт, дөрес, бик яхшы, балалар!

XI. Бу бит әле авторның әтисенә булган хисләре иде. Ә сез өйдә үз  

       әтиегезгә сезнең хисләрне белдереп “Минем әтием” дигән 
       сочинение (инша языгыз)

XII. Инде билгеләр куябыз
XIII. Ял итеп алабыз. Җыр “Әтием юкәләре”
XIV. Барыгызга да бик зур рәхмәт, балалар.
